КОМИ РЕСПУБЛИКАСА ВЕСЬКӦДЛАН КОТЫРЛÖН
Ш У Ö М
“Коми Республика мутасын “Оланін стрӧитӧм сӧвмӧдӧмлы отсӧг сетӧм йылысь” Федеральнӧй оланпас збыльмӧдан мераяс йылысь” Коми Республикаса Веськӧдлан котырлӧн 2012 во кӧч тӧлысь 26 лунся 406 №-а шуӧмӧ вежсьӧмъяс пыртӧм йылысь 

Коми Республикаса Веськӧдлан котыр шуис: 
1. Пыртны “Коми Республика мутасын “Оланін стрӧитӧм сӧвмӧдӧмлы отсӧг сетӧм йылысь” Федеральнӧй оланпас збыльмӧдан мераяс йылысь” Коми Республикаса Веськӧдлан котырлӧн 2012 во кӧч тӧлысь 26 лунся 406 №-а шуӧмӧ вежсьӧмъяс тайӧ шуӧм дорӧ содтӧд серти.

2. Тайӧ шуӧмыс вынсялӧ сійӧс официальнӧя йӧзӧдан лунсянь  дас лун кольӧм бӧрын.
Коми Республикаса Юралысь                                                               В. Гайзер

Коми Республикаса Веськӧдлан котырлӧн

2013 во ӧшым тӧлысь 16 лунся 493 №-а шуӧм дорӧ

СОДТӦД

“Коми Республика мутасын 

“Оланін стрӧитӧм сӧвмӧдӧмлы отсӧг сетӧм йылысь” 

Федеральнӧй оланпас збыльмӧдан мераяс йылысь” Коми Республикаса Веськӧдлан котырлӧн 2012 во кӧч тӧлысь 26 лунся 406 №-а шуӧмӧ пыртӧм
ВЕЖСЬӦМЪЯС
“Коми Республика мутасын “Оланін стрӧитӧм сӧвмӧдӧмлы отсӧг сетӧм йылысь” Федеральнӧй оланпас збыльмӧдан мераяс йылысь” Коми Республикаса Веськӧдлан котырлӧн 2012 во кӧч тӧлысь 26 лунся 406 №-а шуӧмын:
1. 1, 2, 4 пунктъясын да 5 пунктса 3 пунктулын “Оланін стрӧитӧм сӧвмӧдӧмлы отсӧг сетӧм йылысь” кывъяс киритны.

2. 5 пунктса 1 пунктулын “да Федеральнӧй оланпаслӧн 165 статьяса 18 юкӧнӧн” кывъяс вежны “Федеральнӧй оланпаслӧн 165 статьяса 18 юкӧнӧн,  166 статьяса  18 юкӧнӧн, 166-1статьяса 16 юкӧнӧн” кывъясӧн.

3. “Оланін стрӧитӧм сӧвмӧдӧмлы отсӧг сетӧм йылысь” Федеральнӧй оланпаслӧн 11 статьяса 66 юкӧнын индӧм учреждениеясса уджалысьяс лыдысь артмӧдӧм оланін стрӧитан кооперативӧ пырысьяс лыдӧ примитӧмъясӧн лоны инӧда гражданалысь, а сідзжӧ куим да унджык челядя гражданалысь список лӧсьӧдан правилӧясын, медым могмӧдны индӧм гражданаӧс оланінӧн, мый вынсьӧдӧма шуӧмӧн (2 №-а содтӧд):

1) 10 да 11 пунктъяс гижны тадзи:

“10. Уполномочитӧм органъяс шыӧдчӧм да тайӧ Правилӧяслӧн 6, 7 да 9 пунктъяс серти индӧм документъяс вылӧ подуласьӧмӧн наӧн индӧм шыӧдчӧм да документъяс пасъян лунсянь либӧ уполномочитӧм органлӧн запрос вылӧ бӧръя вочакыв воан лунсянь 20 уджалан лунӧн (сэтшӧм случай дырйи, кор тайӧ Правилӧяслӧн 7 пунктын индӧм документъяссӧ гражданинӧн абу сетӧма аслас кӧсйӧм серти) прӧверитӧны сы вылӧ, лӧсялӧны-ӧ гражданаыс категорияяслы, мый урчитӧма Коми Республикаса Веськӧдлан котырлӧн 2012 во кӧч тӧлысь 26 лунся 406 №-а шуӧм дорӧ 1 №-а содтӧдлӧн 1 пунктӧн, да куим да унджык челядя гражданалӧн категорияясыс, мый урчитӧма “Оланін стрӧитӧм сӧвмӧдӧмлы отсӧг сетӧм йылысь” Федеральнӧй оланпаслӧн 11 статьяса 66 юкӧнӧн, подувъяслы, мый урчитӧма Коми Республикаса Веськӧдлан котырлӧн 2012 во кӧч тӧлысь 26 лунся 406 №-а шуӧм дорӧ 1 №-а содтӧдлӧн 2 пунктӧн, а сідзжӧ прӧверитӧны, лӧсялӧны-ӧ документъясыс корӧмъяслы, мый урчитӧма тайӧ Правилӧяслӧн 6 да 7 пунктъясӧн.

11. Уполномочитӧм органъяс тайӧ Правилӧяслӧн 10 пунктын индӧм прӧверка нуӧдан лунсянь 5 уджалан лунӧн примитӧны тайӧ Правилӧяслӧн 4 пунктын индӧм лӧсялана списокӧ гражданаӧс пыртӧм йылысь либӧ индӧм списокӧ пыртӧмын ӧткажитӧм йылысь решение (тайӧ Правилӧяслӧн 12 пунктса витӧд – кӧкъямысӧд абзацъясӧн артыштӧм аслыспӧлӧслунъяссӧ тӧд вылӧ босьтӧмӧн).”;

2) 12 пунктса квайтӧд абзац гижны тадзи:

“Кор сетӧм документъясын эмӧсь паныд юӧръяс да (либӧ) документъяслӧн сюрӧсыс да (либӧ) оформитӧмыс оз лӧсяв оланпастэчаслӧн корӧмъяслы, сэки уполномочитӧм орган прӧверитӧ индӧм юӧрлысь збыльлунлы лӧсялӧмсӧ да мӧдӧдӧ запросъяс тайӧ Правилӧяслӧн 10 пунктын индӧм прӧверка помасян лунсянь 5 уджалан лунӧн органъясӧ да организацияясӧ, кӧні эм колана юӧрыс. Та дырйи тайӧ Правилӧяслӧн 4 пунктын индӧм лӧсялана списокӧ гражданинӧс пыртӧм йылысь либӧ индӧм списокӧ пыртӧмын ӧткажитӧм йылысь решение примитан кадсӧ нюжӧдӧ уполномочитӧм органлӧн юрнуӧдысь либӧ сыӧн уполномочитӧм морт кадколаст вылӧ, мый колӧ корана юӧр воӧм вылӧ, но 30 календарнӧй лун вылӧ абу дырджык вылӧ, мый йылысь юӧртӧны гражданинлы гижӧмӧн уведомление мӧдӧдӧмӧн лӧсялана запрос (запросъяс) мӧдӧдан лунсянь 5 уджалан лунӧн.”.
Вуджӧдіс Кузнецова Н.А., 3787 пас
